
Rådmannen sitt framlegg til vedtak: 

Masfjorden kommune klagar på vedtaket gjort av NVE den 26.01.2017 som gjeld konsesjon til BKK 
Nett AS.  
 
Klagen gjeld tredje strekpunkt i vedtaket som har følgjande ordlyd: «Permanent tilkomstveg til 
Haugsvær transformatorstasjon på vestsida av Haugsværvatnet med vilkår om avtalar om drift og 
vedlikehold og eventuell overskuddsmasse.» 
 
Masfjorden kommune viser til saksopplysningane og rådmannen sine vurderingar i saka, og legg 
spesielt vekt på at NVE med dette punktet i vedtaket har sett til sides ein godkjent områdeplan for 
Haugsværdalen godkjent i kommunestyret den 28.10.2015. Kommunen ber OED i si 
klagehandsaming vurdere nærmare om føremålsparagrafen i energilova (§ 1-2) som gjeld omsynet 
til ålmenne interesser, samt energilova sin paragraf om vilkår (§3-5) er grundig nok drøfta og 
ivareteke i vedtaket til NVE.  

 

 

Saksopplysningar: 

Bakgrunn og fakta: 
 

 BKK Nett fekk den 26.11.2015 konsesjon til å bygge og drive kraftleidningen 300 (420) kV 
Modalen – Mongstad. I samband med detaljplanlegging har BKK Nett AS sett behov for 
endringar av den opphavleg konsesjonsgjevne leidningen. Det vart og avdekka behov for nye 
vegar for tilgang til bygging og drift.  
 
Søknaden frå BKK vart av NVE sendt ut i  brev av 23.09.2016  på høyring og omfatta mellom 
følgjande tiltak i Masfjorden: 



· Omlegging av spenn på 300 (420) kV-leidningen Modalen – Steinsland  
· Jordline på egen stolperekke i Stølsheimen  
· Permanent tilkomstveg (750 meter) på vestsida av vatnet til Haugsvær  
 

Denne høyringssaka var til handsaming i kommunestyret den 31.10.2016, sak 082/2016. Då fatta 
kommunestyret følgjande vedtak: 

«Masfjorden kommune rår i frå den omsøkte løysinga som gjeld permanent tilkomstveg til 
Haugsvær transformatorstasjon. Denne vegtilkomsten vil hindre ei god utvikling av 
Haugsværområdet, og vera heilt i strid med reguleringsplanen godkjent i kommunestyret den 
28.10.2015. Omsøkt veg vil og medføra at det vert store terrenginngrep på begge sider av 
Haugsværvatnet, noko som vil vera uheldig både for miljø og landskapet i Haugsværdalen. Omsøkt 
tilkomst vil heller ikkje gje så store positive ringverknader for området, slik den godkjente regulerte 
tilkomstvegen vist i reguleringsplanen vil.  
 
Om NVE likevel ikkje skulle følgje kommunen sitt primærstandpunkt i denne saka, ber Masfjorden 
kommune om at følgjande avbøtande tiltak vert vurdert nærmare:  
· NVE må påleggja BKK Nett å leggja ut steinmasser vest og sør for Haugsvær Auto slik 
reguleringsplanen viser, slik at denne bedrifta får erstatningsareal for ulemper omsøkt vegløysing 
medfører for denne bedrifta.  
· BKK må få plikt til å halde tilkomstvegen open for ålmenn ferdsle heilt fram til næringsområdet.  
· NVE må på påleggja BKK Nett å forlenga omsøkt veg med ein gangveg frå 
transformatorstasjonen og opp til E39 sør for Trodalstjørna (ved parkeringslomme der stien til 
Bjørnestegvatnet og Myrbærdalen startar). Dette som eit avbøtande tiltak for ålmenta og 
friluftslivet. « 
 

NVE har i dokument dagsett 26.01.2017 fatta vedtak om å gje konsesjon til BKK Nett AS for følgjande: 

- Permanent tilkomstveg til landstak for sjøkabel i Iledalen. 
- Justering av den opphavleg konsesjonsgitte traseen til landtaket for sjøkabelen i Iledalsvågen. 
- Permanent tilkomstveg til Haugsvær transformatorstasjon på vestsida av Haugsværvatnet med 
vilkår om avtalar om drift og vedlikehold og eventuell overskuddsmasse. 
- Justering av traseen for kryssing av Matresdalen for 300 (420) kV Modalen – Mongstad 
- Jordline på eiga stolperekkje langs vestsida av 300 (420) kV-leidningen over ein strekning på 
om lag 6,3 km i Stølsheimen. 
- Bruk av Teist som tverrsnitt for 300 (420) kV Modalen – Mongstad frå Steinsland til vest for 
Haugsværfjorden. 
- Bruk av silikonbelagde glassisolatorar på strekningar der det i opphavleg konsesjon var pålagt 
bruk av komposittisolatorar. 
- Nytt 300 kV brytarfelt i Lindås transformatorstasjon. 
 
NVE gjev óg i medhald av energilova § 3-1 konsesjon til BKK Produksjon AS for: 
- Flytte endepunktet for eksisterande 300 kV kraftleidning Steinsland – Modalen frå Steinsland 
kraftverk til nye Steinsland koplingsstasjon. 

NVE gjev samstundes oreigningsløyve etter oreiningslova sin § 2 andre ledd til BKK Nett AS for 
naudsynte rettar til bygging og drift av ny tilkomstveg til Haugsvær transformatorstasjon, tilkomstveg 
til Iledalen og jordline på eiga stolperekke i Stølsheimen. Oreigningsløyvet gjeld der BKK Nett AS ikkje 
har verte samde om minnelege avtalar med røyrde grunneigarar og rettshavarar. 
Konsesjonsdokumentet, oreigningsløyvet og notatet ”Bakgrunn for vedtak” med meir om NVE sine 



vurderingar i saka er tilgjengelege på www.nve.no/kraftledninger.» 

NVE gjev ikkje samtykke til forhandstiltreding etter oreigningslova § 25 på grunn av at BKK Nett AS 
enno ikkje har krevd skjøn. Når det skjer vil Nve handsama dette. 

Notatet til NVE «bakgrunn for vedtak» er lagt ved som eit vedlegg til dette saksdokumentet, og heile 
notatet vert lagt til grunn for saksvurderinga nedunder. Det er i brevet og orientert om klageretten 
som må gjerast gjeldande innan 3 veker frå brevet kom partane i hende, og det betyr i dette tilfellet 
at klagefristen er  17. februar. Eventuelle klagar skal stillast til OED og skal sendast til NVE som 
førsteinstans. 

I kapittel 3 skriv NVE at dei positive konsekvensane av tiltaket må vera større enn dei negative, og at 
konsesjonshandsaming etter energilova inneber ei konkret vurdering av dei fordeler og ulemper eit 
omsøkt prosjekt har for samfunnet som heilskap. Vidare at NVE gjev konsesjon til anlegg som vert 
vurdert til å vera samfunnsmessig rasjonell. Kapittel 3.3. handlar om tilkomstvegen frå 
Haugsværtunet til Haugsværdalen transformatorstasjon. Det vert vist til kart nedunder som med 
raud strek viser omsøkt veg som NVE har gjeve konsesjon til kan byggjast: 

 

I notatet vert BKK sin situasjonsskildring referert tungt. Vidare vert heimelsgrunnlaget til NVE å gjera 
vedtak etter energilova uavhengig av godkjente arealplanar synleggjort. NVE skriv at det likevel skal 
vera gode grunnar for å fatta eit vedtak etter energilova som ikkje er i tråd med kommunen sitt 
vedtak i denne saka, og at dei difor må vurdere om den omsøkte tilkomstvegen er ei meir 
samfunnsmessig rasjonell løysing enn den vegen som er vedteke i reguleringsplanen. NVE skriv 
følgjande i si vurdering: 

http://www.nve.no/kraftledninger.


 

 

 



 

 

 

 

Vurdering                                                                                                                                                    

Det kjem klart fram i vedtaket at kommunestyret sin uttale i liten grad er vorte lagt vekt på. Både 
primærkravet om å følgja den regulerte tilkomstvegen fram til transformatorstasjonen og dei 
subsidiære krava om å forlenga den omsøkte vegen med ein gangveg opp til E39 sør for Trodalstjørn, 



samt kravet om å halda tilkomstvegen open for ålmenn ferdsle fram til næringsområdet er ikkje 
ivareteke. Vilkåret som er sett inn i vedtaket, sjå vår understreking (» Permanent tilkomstveg til Haugsvær 

transformatorstasjon på vestsida av Haugsværvatnet med vilkår om avtalar om drift og vedlikehold og eventuell 

overskuddsmasse.») er etter administrasjonen si vurdering lite forpliktande og det er vanskeleg å 
predikera kva som vil verta resultatet av slike drøftingar. 
 
Rådmannen meiner framleis at fordelane med å få bygd tilkomstvegen på austsida oppveger 
ulempene BKK vil verta påført med denne planløysinga. Grunngjevinga for det er følgjande:  

Den regulerte tilkomstvegen (KV3) langs E39 sikrar at området vest for Haugsværvatnet i liten grad 
vert berørt av nye tiltak eller nye inngrep med unnatak av høgspentleidningen. Samstundes medfører 
den regulerte tilkomstvegen at sentrumsområdet får større potensiale for utvikling, sidan ein unngår 
gjennomkøyringsveg forbi Haugsværtunet for all framtid. Planframlegget sikrar på denne måten 
Haugsvær sitt potensiale som framtidig tettstadsområde for denne delen av Masfjorden kommune 
på ein god måte. Den planlagde vegtilkomsten på austsida av Haugsværvatnet vil og sikra at det vert 
meir gjennomføringskraft knytt til utbetring av den trafikkfarleg strekninga av E39 forbi 
Haugsværtunet. Reint samfunnsmessig meiner administrasjonen difor at denne løysinga er betre 
både for lokalsamfunnet og storsamfunnet, enn om tilkomstvegen til transformatorstasjonen skulle 
gått på vestsida av vatnet. 
 
Ein vil og visa til argumenta om at tilkomstvegen KV3 og kan  gje mjuke trafikantar i området eit viktig 
tilbod langs E39 i påvente av at den planlagde gang- sykkelvegen vert bygd. Dette har NVE langt på 
veg sett bort frå i si vurdering. 
 
Vidare meiner rådmannen at det bør vektleggjast i saka at det er lagra store mengder steinmasser i 
både trafoområdet og i næringsområdet, og at desse overskotsmassane kan nyttast til den planlagde 
utfyllinga. Dette momentet har NVE også i mindre grad vektlagt i si vurdering. 
 
Det regulerte næringsområdet vil etter rådmannen si vurdering verta mykje meir interessant for 
framtidige etablerarar om tilkomstvegen går langs E39, enn om trafikken slik NVE no har vedteke skal 
gå heilt rundt vatnet. Dette momentet har ikkje NVE vektlagt eller vurdert skikkeleg i sitt notat knytt 
til vedtaket av 26.01.2017. 
 
God planlegging av vegtiltaket vil etter rådmanen si vurdering hindra at det kjem forureining ut i 
vassmassane. NVE har etter rådmannen si vurdering heller ikkje forstått at ein i stor grad kan hindra 
forureining til vassdraget ved god planlegging og god gjennomføring. 
 
Rådmannen meiner difor at NVE i si vurdering i liten grad har teke inn over seg dei synspunkta som 
gjeld ålmenne interesse, og som vart drøfta og vurdert gjennom eit langt planarbeid, samt i 
kommunestyresak 082/16 då søknaden om endring av konsesjon var på høyring. Det vert her vist til  
føremålet i energilova (§1-2) der det står: «Loven skal sikre at produksjon, omforming, overføring, 
omsetning, fordeling og bruk av energi foregår på en samfunnsmessig rasjonell måte, herunder skal 
det tas hensyn til allmenne og private interesser som blir berørt.»  

Vidare vil ein vise til energilova sin § 3-5 (Vilkår) der det i siste avsnitt står følgjande: 
 
« Departementet kan i forbindelse med den enkelte konsesjon fastsette ytterligere vilkår dersom det 
finnes påkrevet av allmenne eller private interesser.»  
 
Etter rådmannen si vurdering har NVE i alt for liten grad vurdert dette punktet i samband med sin 
handsaming.  
 



Konklusjon 
Rådmannen meiner at kommunen bør klage på NVE sitt vedtak vidare til til Olje- og 
energidepartementet, og be om at alle punkta i tidlegare høyringssak vert drøfta tungt på nytt i høve 
alle dei omsyn energilova skal ivaretaka. Både føremålsparagrafen i energilova (§ 1-2) som gjeld 
omsynet til ålmenne interesser, samt energilova sin paragraf om vilkår (§3-5) bør i klagehandsaminga 
verta vurdert nærmare. 

 

 

  

Formannskapet - 007/2017 

 

FS - behandling: 

Ordførar Karstein Totland (H) orienterte kort og saka vart drøfta. 

Geir Egil Haugsvær (sp) sette fram nytt framlegg til vedtak: 

Klagen gjeld siste del av tredje strekpunkt i vedtaket som har følgjande ordlyd: "[...] med vilkår om 
avtalar om drifts og vedlikehold og eventuelle overskuddsmasse". 

Masfjorden kommune kan ikkje godta at det ikkje føl nokon avbøtane tiltak med konsesjonen. 

Røysting: 

Det var først røysta over 1.avsnitt. 1.avsnitt i framlegg til vedtak frå rådmannen vart samrøystes 
vedteke. 

Avsnitt 2 og 3 i framlegg frå rådmannen vart så røysta opp mot framlegg til vedtak frå Sp.  
Rådmannnen sitt framlegg vart vedteke med 3 røyster mot 1 røyst (Sp). 

 

 

FS - vedtak: 

Masfjorden kommune klagar på vedtaket gjort av NVE den 26.01.2017 som gjeld konsesjon til BKK 
Nett AS.  
 
Klagen gjeld tredje strekpunkt i vedtaket som har følgjande ordlyd: «Permanent tilkomstveg til 
Haugsvær transformatorstasjon på vestsida av Haugsværvatnet med vilkår om avtalar om drift og 
vedlikehold og eventuell overskuddsmasse.» 
 
Masfjorden kommune viser til saksopplysningane og rådmannen sine vurderingar i saka, og legg 
spesielt vekt på at NVE med dette punktet i vedtaket har sett til sides ein godkjent områdeplan for 
Haugsværdalen godkjent i kommunestyret den 28.10.2015. Kommunen ber OED i si 
klagehandsaming vurdere nærmare om føremålsparagrafen i energilova (§ 1-2) som gjeld omsynet til 
ålmenne interesser, samt energilova sin paragraf om vilkår (§3-5) er grundig nok drøfta og ivareteke i 
vedtaket til NVE.  

 



 

 

 


